EH Bildu Nafarroa talde parlamentarioari atxikitako foru parlamentari Bakartxo Ruiz Jaso andreak idatziz erantzuteko galdera egin du (9-17/PES-00174), informazioa nahi baitu “Nafarroako Foru Komunitateak espetxeko osasun-laguntzako eskumenak bere gain hartzeko aurreikuspenei buruz”. Hauxe da Nafarroako Gobernuko Osasuneko kontseilariak horren gainean informatu beharrekoa:
1. galdera.- Zer urrats egin dira orain arte Foru Parlamentuko Osasun Batzordearen joan den azaroaren 23ko Ebazpena betetzeko, zeinean Gobernua premiatzen baitzen eskumen horiek hartzeko elkarrizketak hasteko?
· Estatuko Segurtasun idazkariari jakinarazi zaio Nafarroako Osasun Departamentuak arlo honi buruzko negoziaziorako bideak irekitzeko interesa duela.
· Harremanetan jarri gara Espetxeetako Osasungintzaren Koordinaziorako zuzendariorde nagusi José Manuel Arroyo Cabo jaunarekin, eta adostu dugu irailean erakunde hori eta Nafarroako Osasun Zuzendaritza Nagusia harremanetan jartzea, prozesuan ahal den azkarren aurrera egitea erraztuko duten aldez aurretiko azterlanak egiteko.
· Nafarroako Gobernuko Lehendakaritzako Zuzendaritza Nagusiari Departamentuaren interesa jakinarazi diogu, erakunde horri baitagokio azken buruan transferentzien prozesua izapidetzea, berriki eratutako Transferentzia Batzordearen bitartez.
2. galdera. Osasun Departamentuak identifikaturik eta kuantifikaturik al dauka zer baliabide beharko diren espetxeko osasun-laguntzaren eskumena bere gain hartzeko? 
· Ez, une honetara arte ez ditugu kuantifikatu horretarako behar diren baliabideak. Udan zehar, asmoa daukagu harremanetan jartzeko espetxeko osasun arloko langileekin eta espetxe-munduarekin lotutako gizarte eragileekin, Ministerioarekiko topaketak prestatzeko. 
3. galdera. Asmorik al dago 2018ko aurrekontuetan espetxeko osasun-zerbitzurako behar adina baliabide jasotzea?
· Baliabideei buruzko azterlana hasi ez dugunez, ezin da haiei buruzko aurrekonturik egin. 
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

